PROGRAMACIÓN E ACTIVIDADES

‘Unha noite máxica’

Espectáculos de maxia con participación do público nas salas de exposición

Mago Romarís, Mago Vituco, Martín Camiña e Cayetano Lledó

· Lugar: salas de exposición

· Horario: madrugada do sábado ao domingo, ás 00.00 (1º pase), 01.00 (2º pase), 02.00 (3º pase) e 03.00 (4º pase)

Na madrugada do sábado ao domingo, o Mago Romarís, o Mago Vituco, Martín Camiña e Cayetano Lledó conducen ao público a través das salas das exposicións da planta baixa e do primeiro andar. Os espazos do edificio, e a mostra ‘A grande transformación. Arte e maxia táctica’ serven como inspiración. Efectos visuais, sons, luces, xogos de percepción... arte e maxia fundidos nunha visita nocturna na que agardan moitas sorpresas.

MARCO Sound System
Actuacións en continuidade de DJs acompañadas de proxección de imaxes

· Lugar: restaurante-cafetería TEMPO

· Horario: en continuidade dende as 22.00 do sábado ata as 05.00 do domingo

Un ano máis, MARCO Sound System é o nome da banda sonora que varios DJs interpretan para celebrar a festa aniversario. Unha viaxe por distintas manifestacións sonoras na compaña de DJs como MasQ, Galis, Rober Wasilkoski, Subsótano e SINSALaudio SONSYSTEM. Todo no espazo do restaurante-cafetería TEMPO, acompañado por unha proxección de imaxes do MARCO dende o ano 2002 ata a actualidade. 

HORARIO
DJS

22.00 – 23.25
SINSALaudio SONSYSTEM

Compoñentes do Colectivo SINSALaudio.

23.25 – 00.50
MasQ

David Enseñat Mascuñana, que forma parte do colectivo Arkestra, navega polo Funk, Soul, Jazz e Afro-beat.


00.50 – 02.15
Galis

Habitual das ondas radiofónicas, Adrián Ortiz forma parte do colectivo Miniature. Revisión dos noventa a través da música e da imaxe.



02.15 – 03.45
Rober Wasilkoski

Minimal House en Le Suite.



03.45 – 05.00
Subsótano

Alex Pardo e Daniel Banker, membros do netlabel galego Parafuso-Music. Fusión de sons escuros e texturas cálidas, enriquecido con grandes doses de baile.

Maratón ArtFutura 2008. ‘Máquinas e almas’

Proxección do programa audiovisual desta edición

· Lugar: salón de actos

· Horarios: 

sábado de 16.30 a 21.00: programas A+B+C

sábado a domingo, de 21.00 a 05.00: programa completo

domingo, de 16.30 a 21.00: programas D+C+A

O programa audiovisual de ArtFutura 2008 inclúe máis de oito horas de imaxes de alto impacto coas últimas achegas do campo da cultura dixital, os videoxogos e os efectos especiais. A exposición ‘Máquinas e almas’, que presta o seu título para esta edición, presenta pezas esenciais da arte dixital da última década e afonda no feito de que, a comezos do século XXI, arte e ciencia discorren por camiños paralelos. Entre os especiais, o documental ‘The Net’ de Lutz Dammbeck, un especial sobre a escola francesa Supinfocom e unha retrospectiva de Satoshi Tomioka, recoñecido autor xaponés de animación dixital.



Programa A
ArtFutura Show 2008

Full Motion Theater 2008

Programa B
3D en España 2008

Demos + Intros 2008



Programa C
Máquinas e almas

Retrospectiva Satoshi Tomioka

Retrospectiva Supinfocom



Programa D
‘Playing Columbine’ de Danny Leone



Programa E
‘The Net’ de Lutz Dammbeck

MARCO en 500 imaxes

Proxección en continuidade de fotografías sobre o pasado e presente do edificio

· Lugar: salón de actos e restaurante-cafetería TEMPO

· Horario: sábado e domingo de 11.00 a 15.00 (salón de actos); dende as 22.00 do sábado ata as 05.00 do domingo (restaurante-cafetería)

Exposicións temporais, actividades paralelas, concertos, festivais, xornadas e seminarios, obradoiros, cursos, actividades educativas, festas aniversario e celebracións... Ao longo destes seis anos, os espazos do MARCO teñen acollido unha morea de actividades que son a mellor mostra do seu dinamismo como centro de arte contemporánea. No salón de actos en horario de mañá, e no restaurante-cafetería pola noite, ofrécese unha selección de imaxes proxectadas en continuidade. Dende o pasado do edificio como cárcere e xulgados, e a apertura de portas ao público o 13 de novembro de 2002, ata as actividades e eventos máis recentes.

Documentando o MARCO

Recollida de testemuños persoais sobre a historia e a memoria viva do edificio do MARCO

· Lugar: biblioteca-centro de documentación (1º andar)

· Horario apertura biblioteca: sábado e domingo de 11.00 a 14.00 e de 17.00 a 21.00

· Horario actividade: sábado e domingo de 12.00 a 14.00 e de 18.00 a 21.00

Unha actividade específica para maiores, que ten como obxectivo recoller testemuños sobre o pasado do edificio do MARCO, antes da súa rehabilitación e o seu novo uso como Centro de Arte Contemporánea, para axudarnos a recompilar a 'memoria viva' do edificio a través de experiencias persoais. Estes testemuños serán recollidos ben por escrito, ben con gravacións de voz ou de imaxe de vídeo. Tamén se anima ás persoas interesadas a achegar documentación como fotografías, cartas, etc. que consideren de interese como imaxe ou relato do pasado. O material recollido quedará depositado na Biblioteca-Centro de Documentación do MARCO.
‘A viaxe máxica’. Obradoiros para familias

Nenos/as a partir de 3 anos acompañados de persoas adultas

· Lugar: Laboratorio das Artes

· Horario: sábado e domingo de 12.00 a 14.00 e de 17.00 a 20.00

‘A VIAXE MÁXICA’ é o nome xenérico do programa educativo do MARCO nesta tempada. Nos días do aniversario, continuamos esta viaxe que pretende achegar ao público infantil a idea do obxecto artístico como algo máxico, que a través do contacto directo causa un efecto e inspira beleza, respecto, sorpresa ou admiración. Minimarcos, amuletos, atrapasoños, muíños e brazaletes realizados con materiais fluorescentes son a base dos obradoiros do sábado e domingo, nos que a arte desvela os segredos da súa maxia a través da comprensión dos medios e procesos que os artistas utilizan para crear esa ilusión, esa sorprendente transformación.

‘Chisteiras de sal e coellos de azucre’

Obradoiro para público infantil, a partir do conto ‘Sal e azucre’, de OQO Editora

· Lugar: tenda-librería PLAXIO (vestíbulo principal)

· Horario: domingo de 11.00 a 12.00

‘Nunha casiña de sal ao pé da montaña vivían unha velliña toda de sal e un velliño todo de azucre...’. A partir do conto de Iván Prieto ‘Sal e azucre’ —unha historia baseada nun conto tradicional grego ilustrada con fondos compactos de lenzo e figuras modeladas en barro ou plastilina branca, reproducidas a cores a toda páxina— a librería PLAXIO, en cooperación con OQO Editora, propón un obradoiro destinado ao público infantil: unha lectura do conto seguida dunha actividade plástica con arxila branca e negra.

Mercadillo do libro

Libros e catálogos a prezos especiais

· Lugar: tenda-librería PLAXIO (vestíbulo principal)

· Horario: sábado de 11.00 a 22.00 e domingo de 12.00 a 21.00

Con ocasión da festa aniversario, a tenda-librería PLAXIO ofrece unha selección de fondos con importantes descontos sobre o prezo de venda ao público: catálogos do MARCO, libros de deseño, arquitectura, fotografía e literatura infantil, nunha oferta realmente especial, a disposición dos visitantes no vestíbulo do museo. 

O MARCO por dentro 

Visitas guiadas ás exposicións temporais, na compaña dos monitores de sala, e visitas especiais ao edificio do MARCO e á exposición de Suso Fandiño no Espazo Anexo

· Lugar: salas de exposición

· Horario: 

Visitas ás exposicións cos monitores de sala: sábado e domingo ás 13.00, ás 17.00 e ás 19.00

Visita á exposición de Suso Fandiño, guiada polo artista: sábado ás 18.00

Visita ao edificio do MARCO, guiada polo arquitecto Manuel Portolés (do equipo Fraga-Quijada-Portolés, autores da rehabilitación do edificio): sábado ás 12.00 

Ademais das visitas guiadas na compaña dos monitores de sala, a presentación do arquitecto Manuel Portolés, un dos autores da rehabilitación do edificio, é a mellor ocasión para coñecer por dentro os espazos do MARCO e todos os detalles do proxecto arquitectónico. Tamén, o sábado pola tarde, o artista Suso Fandiño acompañará ao público nunha visita ao Espazo Anexo, para explicar o seu proxecto, baseado no modelo C4 Picasso de Citroën.

Menú especial 6º aniversario

Menús preparados polo restaurante-cafetería TEMPO para a noite do sábado e a mañá do domingo 

· Lugar: restaurante-cafetería TEMPO

· Horario: 

Cea 6º aniversario: sábado ás 21.30

Brunch 6º aniversario: domingo de 11.30 a 16.00

O restaurante-cafetería TEMPO únese aos actos do 6º Aniversario cunha velada coa posibilidade de degustar o excelente menú que o cociñeiro Nicolás Villar ten preparado para esta especial ocasión. Como colofón, un ‘cóctel máxico’ en clara homenaxe á mostra que ocupa as salas do primeiro andar. Ademais, o domingo 16, entre as 11.30 e as 16.00, ofrécese unha selección de alimentos coidadosamente elaborados para aquelas persoas que gostan de disfrutar un copioso almorzo de domingo acompañado da lectura da prensa dominical.

Mesa informativa da Agrupación de Amigos do MARCO

Información sobre actividades, obxectivos e servizos da AAM

· Lugar: vestíbulo principal

· Horario: sábado e domingo de 11.00 a 14.00

A presidenta da Agrupación de Amigos do MARCO, Daniela Sarraíno, acompañada de persoal voluntario, estará a disposición dos visitantes nunha mesa informativa na que todos os interesados atoparán respostas sobre os obxectivos, actividades e servizos da Agrupación, ademais dun avance sobre os contidos do XVII Congreso Nacional da FEAM (Federación Española de Amigos de los Museos), un importante evento que terá lugar en Vigo o 13, 14 e 15 de marzo de 2009, organizado por iniciativa da Agrupación de Amigos do MARCO.
